
Té& nderuar pjesémarrés,

Né emér té Rektoratit, té
studiuesve shkodrané, t€ t€ gjithé
trupit mésimdhénés pedagogjiko-
shkencor dhe té studentéve té
Universitetit “Luigj Gurakuqi” té
Shkodrés, pérshéndes Simpoziumin
Shkencor kushtuar Komitetit
“Mbrojtja Kombétare e Kosovés” me
rastin e 85-vjetorit té tij. Pérshéndetja
késaj veprimtarie t&€ gmuar shkencore
vjen nga e gjithé Shkodra, s€ cilés iu
bé nderi pér mbajtjen e saj, si gendér shumé e réndésishme e
Lévizjes Kombétare Shqiptare né fillim t& shekullit XX dhe jo
thjesht pér té respektuar qytetin ku u krijua dhe pati gendrén e
veprimtarisé sé vet kombétare Komiteti “MKK”.

Komiteti “MKK” me kryetar Hoxha Kadri Prishtinén, sekretar
Bedri Pejanin, me organin e tij gazetén “Populli” nén drejtimin e
Sali Nivicés, dhe me programin e vet pér bashkimin “né€ Shqipéri
té liré e veturdhénuese” té té gjithé pjesés tjetér t&€ Shqipéris€, qé
mbeti jashté kufijve té caktuar né Konferencén e Ambasadoréve
né Londér, mé 1913, pra, pér bashkimin e Kosovés dhe t& Dibrés
me Shqipériné, pérbénte krahun mé dinamik dhe mé konsekuent

té& 1évizjes kombétare. Ai ndoqi me pérkushtim dhe evidencoi me
skurpulozitet mizorité sllave t€ kryera ndaj shqiptaréve, i denoncoi
ato para Fugive t& Antantés dhe ndihmoi né organizimin e
géndresés kombétare.

Komiteti “MKK” u drejtoi njé varg memorandumesh e
protestash pér t€ drejtat kombétare t&€ Kosovés Konferencés sé
Pages dhe geverive t€ shteteve pjesémarrése né t€, kontribuoi né
bashkimin politik t& popullit pér mbrojtjen kombétare dhe ¢éshtje
t& tjera me réndési politike, duke u béré késhtu drejtuesi dhe
autoriteti mé i larté i politikés kombétare t€ organizuar. Atij dhe
udhéheqgésve té tij u takon merita e zgjerimit t€ 1€vizjes kombétare,
e ndérkombétarizimit dhe e propagandimit t& ¢éshtjes shqiptare
né forumet dhe né organizmat ndérkombétare. Studiuesit e kétij
Simpoziumi do t’i zbérthejné mé miré kéto ¢éshtje dhe uné ju uroj
sukses t€ ploté.

